Шаян  такмаклар  
(01.04.1995 – көлке кичәсендә                                                                    «Шайтан  таяклары»  ансамбле  башкарды)

1.Авыл  халкы  концерт сорый,

Ай-вайга  карамыйлар.

Авыл  тулы  гармунчы  бар, 

Уйнарга  ярамыйлар…

2.Тузлыкуш  урамнарының                                                            Күлкәйләре  түгәрәк.

Очып  кына  йөрер  идем,

Булсам  әгәр  күбәләк.

3.Кифая апа  суга  бара
Пар  чиләкләрен асып.

Эчәргә  су  таба  алса,

Кайта  күңелен  ачып.

4.Язгы  ташу  төшә диләр

Өмеки  буйларыннан.

Мәүзир  белән  Мәгъсүмнәрнең
Ни  икән  уйларында?

5.Талы - талы, талы - талы,

Талы  бөгелеп  тора.

Кискән  агачларга  карап                                                                                   Үзәк  өзелеп  тора.

6.Сандугачның  балалары

Талга  кунганнар  икән.

Төнлә кантурны  басканнар,                                                                          Һай, чукынганнар  икән!

7.Башыңдагы  шәлләреңне

Караватка  корырлык.

Безнең  «чиста»  урамнарга

Карап  кына торырлык…

8.Мәчет  манаралары  ла,

Манара  аралары.

Тәрзәләрен  ташып  беттем,

Калды  стеналары.

9.Хозтовар  ишеклэренә
Олы  йозак  асканнар.

Юлны  напрямую  итеп,

Тәрәзәдән  ачканнар.

10.Син  дә бастың  тактага,
Мин  дә  бастым  тактага.

Авылның  бар «яхшылыгын»

Җитәр  инде,  мактама!

                                                                            Л.Юлаева
